
GOUVENE CUOMO ANONSE SEMEN SEKIRITE POU PASAJE TIMOUN YO

Enspeksyon chéz vwati timoun gratis disponib toupatou nan Eta New York

Gouvene Andrew M. Cuomo jodia te anonse semen 14 — 20 septanm 2014 deziyen kom Semeén Sekirite
Pasaje Timoun. Objektif Semén Sekirite Pasaje Timoun se pou ogmante sansibilizasyon epi pou fé paran
yo ak moun k ap pran swen timoun yo sonje pou yo asire yo itilize epi enstale chez sekirite timoun yo
korekteman. Nan pwogram sekirite nasyonal sa a, ajans lapolis eta a ak ajans lapolis lokal ak plizyé patné
sekirite kominote a pral ofri enspeksyon chéz timoun nan vwati pou gratis avek ed teknisyen sekirite
setifye pasaje timoun, ansanm avek éd pou jwenn chéz vwati korék pou laj ak gwosé timoun yo.

“Chéz nan vwati kapab redwi konsiderableman risk pou yon pasaje timoun pandan yon aksidan - men
selman si yo byen pozisyone epi enstale | komsadwa,” Gouvéné Cuomo te deklare. “Nan ofri enspeksyon
chéz nan vwati pou timoun gratis pandan semen Sekirite Pasaje Timoun lan, nap bay chofé yo konesans
yo bezwen pou kenbe timoun yo ansekirite pandan yo sou wout. Mwen ankouraje tout moun kap
kondwi avek yon jen timoun pou yo enspekte chéz nan vwati pou timoun yo mwa sa a.”

Komisyone Depatman Mote Veyikil ak Prezidan Komite Sekirite Sikilasyon Gouvené a Barbara J. Fiala te
deklare, “Kenbe timoun yo ansekirite leé nap vwayaje nan yon vwati se youn nan efo sekirite ki pi
enpotan sou otowout la. Kle pou kenbe timoun yo ansekirite se pou asire ke pitit ou nan vré pozisyon an
pou laj ak gwose, epi pou asire ke chéz la enstale komsadwa nan vwati ou.”

Dapre National Highway Traffic Safety Administration (NHTSA) (Administrasyon Nasyonal Sekirite
Sikilasyon sou Otowout), aksidan vwati se youn nan koz prensipal lanmo pou timoun ki gen laj ant 1 ak
13 zan nan Etazini. Nan ane 2012, plis pase yon tye (37%) nan timoun ki te mouri nan aksidan machin yo
se paske yo pat nan chez machin, chez boosté oswa senti sekirite. Chak 34 segonn, yon timoun ki anba
laj 13 ane enplike nan yon aksidan.

Le li itilize komsadwa, chez vwati yo pwouve pou yo sove lavi. Chéz nan vwati pou timoun redwi risk
blesi motel pa 71 pousan pou tibebe e pa 54 pousan pou timoun piti nan machin. Nan ane 2012, pami

timoun yo ki anba laj 5 ane, yo te estime te genyen apepre 284 vi ki te sove akoz restriksyon pou timoun.
Administrasyon Nasyonal Sekirite Sikilasyon sou Otowout estime ke yon |ot 58 timoun te kapab viv si yo
te itilize chéz timoun nan vwati a 100 pousan.

Yo liste lokasyon ak |é estasyon enspeksyon chéz nan vwati pou timoun gratis nan Eta New York LA.
Klasman chéz nan vwati pou timoun disponib LA.

Administrasyon Nasyonal Sekirite Sikilasyon sou Otowout rekdmande sa ki annapreé lé yap achte ansanm
avek itilize yon chez sekirite timoun:

e Chwazi yon chéz vwati ki baze sou laj ak gwose pitit ou, epi chwazi yon chéz ki adapte nan machin ou,
epi itilize li toutan.

e Toujou gade enstriksyon espesyal manifakti chéz vwati ou; li manyél enstriksyon veyikil la sou fason
pou enstale chéz vwati a avek senti sekirite a oswa sistem LATCH la; epi tcheke wote ak limit pwa yo.

e Pou ogmante sekirite a net, kite pitit ou nan chez vwati a pandan tout tan ki posib, depi timoun an
satisfé kondisyon manifakti a pou wotée ak gwose.

e Mete pitit ou nan chez deyé omwen jiska laj 12 zan.

